
	1.ՀՀ ֆինանսների նախարարություն
	04․08․2025թ․

	
	N 01/3417207-2025

	Ձեր սույն թվականի հուլիսի 10-ի № ԴԽ//23419-2025 գրությամբ ներկայացված՝ «Անշարժ գույք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
[bookmark: _Hlk202350888][bookmark: _Hlk202349930]Նախագծով առաջարկվում է ՀՀ Արմավիրի մարզ, համայնք Բաղրամյան, գյուղ Բաղրամյան (Բաղրամյանի շրջան) Պ. Սևակի փողոց 18 հասցեում գտնվող դպրոցի շենքի 1-ին հարկից 332.5 քառ. մետր մակերեսով տարածքը և դրա զբաղեցրած ու օգտագործման համար անհրաժեշտ 1883.8 քառ. մետր մակերեսով հողամասը անժամկետ, անհատույց օգտագործման ամրացնել ՀՀ Արմավիրի մարզի Բաղրամյան համայնքի «Բաղրամյանի մանկապարտեզ» համայնքային ոչ առևտրային կազմակերպությանը որպես մանկապարտեզ օգտագործելու նպատակով:
ՀՀ կառավարության 29.05.2025թ. նիստում հավանության արժանացած «Պետական ոչ առևտրային կազմակերպությունների մասին» օրենքում փոփոխություններ կատարելու մասին» օրենքի և հարակից օրենքների նախագծերով (հարց 12) պետական գույքի արդյունավետ կառավարման տեսանկյունից նպատակահարմար է համարվել պետական գույքն անհատույց տրամադրելու փոխարեն տրամադրել վարձակալությամբ, ուստի առաջարկում ենք քննարկել պետական գույքը վարձակալությամբ տրամադրելու տարբերակը:

	Հաշվի առնելով, որ գույքը նախատեսվում է օգտագործել որպես մանկապարտեզ, առաջարկը չի ընդունվել։

	2․ ՀՀ կրթության, գիտության, մշակույթի և սպորտի նախարարություն
	17․07․2025թ․

	
	N 01/20․1/22730-2025

	Հայաստանի Հանրապետության կրթության, գիտության, մշակույթի և սպորտի նախարարությունը «Անշարժ գույք հետ վերցնելու և անհատույց օգտագործման իրավունքով ամրացնելու մասին» որոշման նախագծի վերաբերյալ առաջարկություններ և   դիտողություններ չունի:

	Ընդունվել է ի գիտություն։

	3. ՀՀ Կադաստրի կոմիտե
	17.07.2025թ.

	
	N ՍԹ/13671-2025

	Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի հուլիսի 10-ի N ԴԽ//23419-2025 գրությունը՝ «Անշարժ գույք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետում նշված ՀՀ, Արմավիրի մարզ, համայնք Բաղրամյան, գյուղ Բաղրամյան (Բաղրամյանի շրջան), Պ․ Սևակի փողոց, 18 հասցեում գտնվող անշարժ գույքից 2019 թվականի փետրվարի 14-ին կնքված ոչ բնակելի տարածքի անհատույց օգտագործման N 20/0019 պայմանագրով «Բաղրամյանի միջնակարգ դպրոց պետական ոչ առևտրային կազմակերպությանն անհատույց օգտագործման իրավունքով տրամադրվել են միայն շինություններ, ուստի առաջարկում ենք Նախագծի նույն կետից հանել «և դրա զբաղեցրած ու օգտագործման համար անհրաժեշտ 1883,80 քմ մակերեսով հողամասը» բառերը։
Միաժամանակ անհրաժեշտ է Նախագծում լրացնել դրույթ՝ Հայաստանի Հանրապետության Արմավիրի մարզի Բաղրամյան համայնքի «Բաղրամյանի մանկապարտեզ» համայնքային ոչ առևտրային կազմակերպությանը վերոնշյալ հասցեում անհատույց օգտագործման իրավունքով 1883,80 քմ մակերեսով հողամաս տրամադրելու վերաբերյալ, ինչպես նաև Նախագծին կից հավելվածի տեսքով ներկայացնել տրամադրվող հողամասի հատակագիծը՝ համապատասխան կոորդինատներով:

	Ընդունվել է, Նախագիծը խմբագրվել է, հատակագիծը կցված է ։

	             4․ ՀՀ Արմավիրի մարզպետի աշխատակազմ
	15․07․2025թ․

	[bookmark: _Hlk173245662]
	N 01/14/05229-2025

	Հայտնում եմ, որ ՀՀ Արմավիրի մարզպետի աշխատակազմում քննարկվել է «Անշարժ գույք հետ վերցնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկվում է նախագծի 2-րդ կետի 2-րդ ենթակետով նախատեսված ծախսերի իրականացումը վերապահել համայնքին, քանի որ ՊՈԱԿ-ը նման ծախսերի համար ֆինանսական միջոցներ չունի (համաձայնեցված է աշխատակազմի ֆինանսական վարչության հետ)։



	Ընդունվել է, Նախագիծը խմբագրվել է: 
 







